














Projek ini akan menyelaraskan usaha POIC dengan memberikan tumpuan kepada dua atau
tiga pengusaha terkemuka dalam industri mendapatkan kembali dan mengguna semula
biojisim di Sabah. Ini dijangka melahirkan industri hiliran baru berasaskan biojisim, yang
antara lain termasuk:

* Penukaran MBK kepada bahan pembungkusan ekomat atau ‘biodegradable’

*  Mengadun ramuan makanan haiwan

* Bahan mentah untuk papan sederhana padat

Inisiatif Lain bagi Pembuatan

Mewujudkan Program Biotek Perindustrian

Biodiversiti merupakan kunci bagi masa depan industri biotek pertumbuhan tinggi. Sabah
pula memiliki antara biodiversiti terkaya di dunia dari segi fauna dan flora. Potensi biojisim
yang cerah juga wujud dalam pembangunan industri berasaskan selulosa hasil produk
biotek perindustrian seperti bioplastik, biogentian dan etanol. Kewujudan dan akses kepada
biodiversiti dan biojisim ini boleh dimanfaatkan bagi industri masa hadapan terutamanya
dalam bidang bioteknologi. Meskipun begitu, pelaburan dalam industri bioteknologi
memerlukan tempoh gestasi yang panjang, asas sains yang teguh, tenaga kerja yang mabhir

serta risiko teknologi yang agak besar.

Untuk menambah nilai kepada biodiversitinya yang kaya, Sabah memerlukan program
sistematik yang merangkumi penyelidikan hinggalah ke pembangunan dan seterusnya
pengkomersialan. Untuk membangunkan sektor biotek, negeri Sabah telah pun membentuk
rangka kerja perundangan serta dasar untuk mentadbirnya, iaitu dalam bentuk Enakmen
Biodiversiti Sabah 2000 serta Rangka Tindakan Bioteknologi Sabah, ditambah pula dengan
sedikit pengalaman dalam inisiatif biotek yang berkaitan. Dengan yang demikian, Sabah
seharusnya memanfaatkan insiatif biotek, dan kerja-kerja pemuliharaan sedia ada boleh
dijadikan sebagai kekuatan yang berdaya tahan untuk menarik aktiviti penyelidikan dan
pengkomersialan di negeriini. Program Biotek Perindustrian akan dipautkan dengan Program
Bio-X Sabah yang dibentuk sebagai rangkaian disiplin silang dengan usaha sama antara
pusat penyelidikan kecemerlangan dalam bidang biodiversiti dan bioteknologi. la berasaskan
struktur terpencar dengan neksus sebagai penghubung pelbagai aktiviti penyelidikan
berselerak yang sedang dilaksanakan di seluruh negeri Sabah.

Dasar Mineral
Memandangkan Sabah kaya dengan deposit mineral, peruntukan akan dipohon bagi
melaksanakan perumusan dasar pengeluaran mineral mampan yang boleh menjadi

panduan bagi pembangunan industri hiliran yang berpotensi ini pada masa hadapan.

